Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ

<<..........>> <<..............................>> 2011թ.

<<ՀԱՏՈՒԿ ԿԱՊ> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ  ԼՈՒԾԱՐԵԼՈՒ ՄԱՍԻՆ 

<<Բաժնետիրական ընկերությունների մասին>> Հայաստանի Հանրապետության օրենքի 27 հոդվածի 2-րդ կետի ա) ենթակետին համապատասխան Հայաստանի Հանրապետության կառավարությունը ո ր ո շ ու մ է.
1. Հայաստանի Հանրապետության օրենսդրությամբ սահմանված կարգով լուծարել <<Հատուկ կապ>> փակ բաժնետիրական ընկերությունը:

2. Հայաստանի Հանրապետության կառավարությանն առընթեր պետական գույքի կառավարման վարչության պետին` <<Հատուկ կապ>> փակ բաժնետիրական ընկերության լուծարման աշխատանքներն իրականացնելու նպատակով ստեղծել լուծարման հանձնաժողով` կազմում ընդգրկելով Հայաստանի Հանրապետության ֆինանսների նախարարության, Հայաստանի Հանրապետության տրանսպորտի և կապի նախարարության, Հայաստանի Հանրապետության կառավարությանն առընթեր պետական գույքի կառավարման վարչության (երկու անդամ), Հայաստանի Հանրապետության կառավարությանն առընթեր պետական եկամուտների կոմիտեի ներկայացուցիչներին:

3. Լուծարման հանձնաժողովին`

1) <<Հատուկ կապ>> փակ բաժնետիրական ընկերության պարտատերերի հետ հաշվարկներն ավարտելուց հետո դեբիտորական պարտքերի և այլ պահանջների իրավունքները վերապահել Հայաստանի Հանրապետության ֆինանսների նախարարությանը,
2) <<Հատուկ կապ>> փակ բաժնետիրական ընկերության պարտատերերի պահանջների բավարարումից հետո մնացած գույքը հանձնել Հայաստանի Հանրապետության կառավարությանն առընթեր պետական գույքի կառավարման վարչության տնօրինությանը:

4.  Հայաստանի Հանրապետության կառավարությանն առընթեր պետական գույքի կառավարման վարչության պետին` <<Հատուկ կապ>> փակ բաժնետիրական ընկերության լուծարման գործընթացի ավարտից հետո Հայաստանի Հանրապետության կառավարություն ներկայացնել առաջարկություններ ընկերության լուծարումից հետո մնացած գույքի տնօրինման վերաբերյալ:
Տ Ե Ղ Ե Կ Ա Ն Ք
<<Հատուկ կապ>> փակ բաժնետիրական ընկերությունը լուծարելու մասին>> Հայաստանի Հանրապետության կառավարության որոշման նախագծի ընդունման հիմնավորմանը ներկայացվող պահանջների վերաբերյալ
1. Իրավական ակտերի ցանկ, որոնց հիման վրա մշակվել է նորմատիվ իրավական ակտի նախագիծը`

ՀՀ քաղաքացիական օրենսգիրք,

<<Բաժնետիրական ընկերությունների մասին>> Հայաստանի Հանրապետության օրենք

2. Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

3. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի նախատեսվում:

4. Նախագծի հեղինակների  (մշակողների) անունները, ինչպես նաև այն մարմինների ցանկը ում հետ նախագիծը համաձայնեցվել է
հեղինակ (մշակող)` ՀՀ կառավարությանն առընթեր պետական գույքի կառավարման վարչություն
համաձայնեցվել է ՀՀ արդարադատության նախարարության, ՀՀ  ֆինանսների նախարարության և ՀՀ կառավարությանն առընթեր պետական եկամուտների կոմիտեի  հետ:

Տ Ե Ղ Ե Կ Ա Ն Ք
<<Հատուկ կապ>> փակ բաժնետիրական ընկերությունը լուծարելու մասին>> 
ՀՀ կառավարության որոշման նախագծի կապակցությամբ համապատասխան մարմինների առարկությունների և առաջարկությունների վերաբերյալ
	Առարկության, առաջարկության հեղինակը
	Առարկության, առաջարկության բովանդակությունը
	Եզրակացություն

	ՀՀ ԿԱ պետական եկամուտների կոմիտե

27.12.10թ.
	Դիտողություններ և առաջարկություններ չկան
	

	ՀՀ ֆինանսների նախարարություն

29.12.10թ.
	Դիտողություններ և առաջարկություններ չկան
	

	ՀՀ արդարադատության նախարարություն

24.01.11թ.


	Նախագծի 5-րդ կետով սահմանված` իրավական ակտի ուժի մեջ մտնելու ժամկետներին վերաբերող դրույթն անհրաժեշտ է հանել, քանի որ ներկայացված նախագիծն իր բնույթով հանդիսանում է անհատական իրավական ակտ, որի վրա տարածվում է <<Իրավական ակտերի մասին>> ՀՀ օրենքի 60-րդ հոդվածի 1-ին մասով սահմանված պահանջները: 

	Նախագծում հաշվի է առնվել
































